
ᐱᒋᐊᕐᕕᖓ ᐅᓪᓗᐊ: ᔫᓂ 22, 2020 
ᐃᓱᓕᕝᕕᐊ ᐅᓪᓗᐊ: ᐋᒡᒌᓯ 20, 2020 
 
ᑎᑎᕋᕐᕕᖓ ᑲᒪᒋᔭᖃᖅᐸᒃᑑᑉ ᓚᐃᓴᑖᖅᑎᑦᑎᕙᖕᓂᕐᒧᑦ ᐱᓚᐅᖅᐳᖅ ᐱᓇᔪᒍᑕᐅᔪᒥᒃ ᒪᑐᐃᖅᓯᔪᒪᓪᓗᓂ 
ᐃᓚᓕᐅᑎᓯᒪᔪᖅ ᓱᕐᕋᖕᓇᖅᑐᓄᑦ ᓂᐅᕕᕐᕕᖕᒥᒃ ᐅᕙᓂ ᐃᖃᓗᐃᑦ ᓄᓇ ᓱᕐᕋᓇᖅᑐᖅ ᓂᐅᕕᕐᕕᒃ. ᐅᑯᑎᒎᓇᖅ, 
ᓱᕐᕋᖕᓇᖅᑐᒧᑦ ᐱᖁᔭᖅ (ᓄᓇᕗᒻᒧᑦ), ᐅᖃᖃᑎᖃᕆᐊᖃᖅᐳᒍᑦ ᓄᓇᔅᓯᓐᓂᒃ. 
 
ᐃᓚᓕᐅᑎᓯᒪᔪᖅ ᓱᕐᕋᖕᓇᖅᑐᒥᒃ ᓂᐅᕕᕐᕕᒃ ᐃᓂᖃᖅᐳᖅ ᓇᖕᒥᓂᖃᕐᕕᐅᑉ ᐃᓚᖓᓂ ᑭᒃᑯᑐᐃᓐᓇᓄᓪᓗ 
ᐅᐸᒃᑕᐅᔪᓐᓇᖅᖢᓂ. ᐃᓚᓕᐅᑎᓯᒪᔪᖅ ᓱᕐᕋᖕᓇᖅᑐᓄᑦ ᓂᐅᕕᕐᕕᒃ ᐃᒪᐃᑦᑑᔪᓐᓇᖅᐳᖅ, ᐊᐃᒃᖠᕐᕕᒋᕙᒡᓗᒍ 
ᑭᐳ, ᐃᒐᓛᖅ, ᓂᐅᕕᕐᕕᑯᓗᒡᓘᓐᓃᑦ. ᑕᐃᒪᐃᑦᑐᑦ ᓱᕐᕋᖕᓇᖅᑐᒧᑦ ᓂᐅᕕᕐᕖᑦ ᒪᓂᓴᐅᓯᐅᕈᓐᓇᙱᑦᑐᑦ 
ᐅᕝᕙᓘᓐᓃᑦ ᑕᑯᒃᓴᐅᑎᑦᑎᔪᓐᓇᙱᑦᑐᑦ ᓇᓕᐊᖕᓂᑐᐃᓐᓇᖅ ᓱᕐᕋᖕᓇᖅᑐᓄᑦ ᓴᓇᓯᒪᔪᓄᑦ 
ᑕᐃᒪᐃᑦᑐᖅᑐᕈᑕᐅᕙᒃᑐᓄᓪᓘᓐᓃᑦ. ᓂᐅᕕᕆᐊᖅᑐᑦ ᐊᕐᕌᒍᓖᑦ 19 ᐅᖓᑖᓂ ᕿᒥᕐᕈᐊᕈᓐᓇᖅᑐᑦ ᐊᑭᖏᓐᓂᒃ 
ᓂᐅᕕᕐᓂᐊᕐᓗᑎᒃ ᑕᐃᒪᐃᑦᑐᓂᒃ.    
 
ᐃᓯᕐᕕᒃᓴᐅᔪᖅ ᓱᕐᕋᖕᓇᖅᑐᓄᑦ ᓂᐅᕕᕐᕕᒃ ᐃᓂᐅᕗᖅ ᓱᕐᕋᖕᓇᖅᑐᑦ ᓂᐅᕕᖅᑕᐅᕙᒃᖢᑎᒃ, ᑕᒪᒃᑯᐊᓗ 
ᑭᒃᑯᑐᐃᓐᓇᓄᑦ ᐅᐸᒐᒃᓴᐅᙱᖦᖢᑎᒃ ᑕᒪᒃᑯᐊ ᐊᕙᓗᒋᑦ ᐹᖓᓗ ᐊᕙᓘᓪᓗᑎᒃ ᓴᐳᔾᔨᓯᒪᓂᐊᖅᖢᑎᒃ 
ᐅᐸᒃᑕᐅᔪᓐᓇᙱᑎᓪᓗᒍ ᐊᕐᕌᒍᑭᓗᐊᖅᑐᓂᑦ; ᐃᓐᓇᑐᐊᑦ ᐊᕐᕌᒍᓖᑦ 19 ᐅᖓᑖᓂ ᐃᓯᖅᑎᑕᐅᔪᓐᓇᖅᐳᑦ. 
ᐃᓚᓕᐅᑎᓯᒪᔪᖅ ᓱᕐᕋᖕᓇᖅᑐᓂᒃ ᓂᐅᕕᕐᕖᑦ ᓱᕐᕋᖕᓇᖅᑐᓂᒃ ᐃᓚᒃᓴᖏᓐᓂᒡᓗ ᓴᖅᑭᔮᖅᑎᑦᑎᔪᓐᓇᖅᐳᑦ, 
ᐃᒃᐱᒋᔭᒃᑯᑦ ᓴᖅᑭᑎᑦᑎᓲᓂᒃ ᐊᑐᕐᓗᑎᒃ (ᓇᐃᔭᕆᐊᓕᑦ ᐊᓕᒍᐃᑦ), ᓂᐅᕕᕆᐊᖅᑐᓪᓗ ᐅᖃᖃᑎᒋᕙᒡᓗᒋᑦ 
ᓂᐅᕕᐊᒃᓴᐃᑦ ᒥᒃᓵᓄᑦ ᖃᐅᔨᒋᐊᕈᑎᒃᓴᓂᒃ.  
 
ᐊᑐᖅᑕᐅᔪᒪᓇᔭᖅᑐᖅ ᐃᓂᒋᔭᐅᓗᓂ ᓱᕐᕋᖕᓇᖅᑐᓄᑦ ᓂᐅᕕᕐᕕᖕᒧᑦ ᐅᓇᐅᕗᖅ, 1501 
ᖃᖓᑕᓲᒃᑯᕕᒻᒧᕆᐊᕐᒥᑦ ᐊᖅᑯᑎᖓᓂ ᐃᑲᕐᕋᐃᓪᓗ ᐊᐅᓚᓂᕆᔭᐅᖃᑦᑕᕐᓂᐊᖅᑐᑦ ᓂᐅᕕᕐᕕᖕᒧᑦ ᐅᑯᐊᖑᕗᑦ 
11:00ᒥ ᐅᓪᓛᒃᑯᑦ 10:00ᒧᑦ ᐅᓐᓄᒃᑯᑦ ᐅᓪᓗᑕᒫᖅ, ᕿᑲᕐᓚᐃᑦ ᐅᓪᓗᖏᓐᓂᑦ ᒪᑐᓯᒪᓗᓂ. ᑐᓴᕈᒪᕗᒍᑦ ᖃᓄᖅ 
ᐃᓱᒪᒋᔭᖃᕐᒪᖔᖅᐱᑦ ᒪᑐᐃᖅᓯᔪᖃᕐᓂᐊᖅᑎᓪᓗᒍ ᓱᕐᕋᖕᓇᖅᑐᓄᑦ ᓂᐅᕕᕐᕕᖕᒥᒃ ᐅᕙᓂ ᐃᖃᓗᐃᑦ. 
ᐅᖃᐅᓯᒃᓴᑎᑦ ᐃᓱᒫᓗᑎᒋᔭᑎᓪᓘᓐᓃᑦ ᓇᒃᓯᐅᑎᓗᒋᑦ ᐅᕗᖓ,  cannabis@gov.nu.ca. ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ ᐅᖃᕐᕕᖃᕈᓐᓇᕐᔪᒥᑎᑦ ᐅᖄᓚᐅᑎᖓ 867-975-5875. ᐅᖃᖃᑎᖃᕐᓂᕐᒧᑦ ᐅᖃᐅᓯᐅᔪᑦ 
ᐱᔭᐅᔪᓐᓇᖅᐳᑦ ᐅᓪᓘᓂᐊᓕᕐᒥᔪᓄᑦ 60−ᓄᑦ, ᐅᓇ ᐅᓪᓗᖅ ᑎᑭᓐᓇᓱᖕᓂᖓᓂ ᐋᒡᒌᓯ 20, 2020.  
 
ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ   ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᑕᒪᐃᓐᓂᑦᑎᐊᖅ ᐅᖃᐅᓯᐅᔪᓂᒃ 
ᐋᖅᑭᒃᓯᓂᐊᓕᕈᓂ ᑖᔅᓱᒧᖓ ᓱᕐᕋᖕᓇᖅᑐᓄᑦ ᓂᐅᕕᕐᕕᖕᒧᑦ ᓚᐃᓴᑖᕈᒪᓂᕐᒧᑦ ᐱᓇᔪᒍᑎᒋᔭᐅᔪᒧᑦ.  
    
ᖁᔭᓐᓇᒦᑦ. 

